
              ԱՄՓՈՓԱԹԵՐԹ
«Ճանապարհային երթևեկության անվտանգության ապահովման մասին» օրենքում փոփոխություն և լրացումներ կատարելու մասին» օրենքի նախագծի ընդունման վերաբերյալ 

	1. ՀՀ տարածքային զարգացման և ենթակառուցվածքների նախարարություն
	            31.03.2023թ.

	
	ԳՍ/25.2/9270-2023

	   ՀՀ տարածքային կառավարման և ենթակառուցվածքների նախարարությունն առաջարկում է «Ճանապարհային երթևեկության անվտանգության ապահովման մասին» օրենքում փոփոխություններ և լրացումներ կատարելու մասին» օրենքի նախագծի 4-րդ և 5-րդ հոդվածները միավորել և ներկայացնել «Հոդված 4․ Եզրափակիչ մաս և անցումային դրույթներ» հոդվածի 1-ին և 2-րդ մասերով։
	                          Ընդունվել է

	2. ՀՀ պետական եկամուտների կոմիտե
	05.04.2023թ.

	
	01/3-4/20374-2023

	Առարկություններ և առաջարկություններ չկան:
	

	3. ՀՀ ազգային անվտանգության ծառայություն
	06.04.2023թ.

	
	11/534

	Առարկություններ և առաջարկություններ չկան:
	

	4. ՀՀ ֆինանսների նախարարություն
	11.04.2023թ.

	
	01/11-4/6814-2023

	Առարկություններ և առաջարկություններ չկան:
	                          

	5. ՀՀ արդարադատության նախարարություն
	27.04.2023թ.

	
	01/27.2/21020-2023

	1. «Ճանապարհային երթևեկության անվտանգության ապահովման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) վերնագրում «ՓՈՓՈԽՈՒԹՅՈՒՆՆԵՐ» բառն անհրաժեշտ է փոխարինել «ՓՈՓՈԽՈՒԹՅՈՒՆ» բառով՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

	                          Ընդունվել է  

	2. Նախագծի 2-րդ հոդվածի մասերի համարակալումն անհրաժեշտ է վերանայել, ինչպես նաև Նախագծի 2-րդ հոդվածի 2-րդ մասով լրացվող կետը տեքստից բաժանել միջակետով՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի դրույթներին, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով:

	                        Ընդունվել է  

	3. Նախագծի 4-րդ հոդվածի 2-րդ մասում «պաշտոնական հրապարակումից» բառերն առաջարկում ենք փոխարինել «ուժի մեջ մտնելուց» բառերով՝ նկատի ունենալով «Նորմատիվ իրավական ակտերի մասին» օրենքի 28-րդ հոդվածի դրույթները:

	                        Ընդունվել է  



                                                                                                        ՀՀ ներքին գործերի նախարարություն
